Artiklu Argumentattiv
Kriterji abinati mal-ġeneru:
8.3a – Nirranġa dak li ktibt skont is-sekwenza, l-informazzjoni u l-ideat b'mod loġiku u koerenti minn paragrafu għal ieħor, u f'relazzjoni mal-kitba sħiħa. 
8.3d -  Nikteb kitbiet aktar kumplessi skont in-natura tal-kitba argumentattiva.  Eż. artiklu argumentattiv 

Titlu: Il-midja soċjali – għodda utli jew ħela ta’ ħin? Ikteb l-argumenti tiegħek dwar dan.









Imla l-informazzjoni fl-ispazju t’hawn taħt biex tifforma l-pjan għall-kitba.
minkejja li popolari tqum il-mistoqsija – il-midja soċjali ħela ta’ ħin jew le?
Introduzzjoni: 


Punti Favur: 
· issaħħaħ il-komunikazzjoni bejn in-nies – nies li jitkellmu ma’ ħaddieħor permezz ta’ chats u jikkomunikaw ma’ qraba anke barra minn xtutna
· toffri opportunitajiet b’xejn biex titgħallem
· tgħin f’każ t’għajnuna mitluba – kummenti għal għajnuna
· taġġornak bl-aħħar aħbarijiet



                       



Kontenut:

Punti Kontra: 
· teħodlok ħafna ħin  u tgħażżnek– ħin li tista’ tużah biex tagħmel affarijiet oħra
· tbiegħdek mill-ħajja soċjali – meta toqgħod ħafna fuqha u ma titkellem ma’ ħadd jew tippreferi ma toħroġx u toqgħod tiċċettja biss
· tħalli impatti negattivi fuq is-saħħa mentali permezz tas-cyberbullying u pressjoni soċjali dwar id-dehra – anzjetà, dipressjoni
· tista’ tqarraq b’aħbarijiet foloz – jallarmaw lin-nies







                                                                                                                      



Uri x’taħseb int: il-medja soċjali - mhix ħela ta’ ħin jekk użata b’mod meqjus u responsabbli



għandna ħafna għażliet fid-dinja ta’ llum - aħjar naraw kif nużawha tajjeb
Konklużjoni: 



Il-midja soċjali saret għodda essenzjali fil-ħajja ta’ kuljum. Miljuni ta’ nies madwar id-dinja jqattgħu ħafna ħin jaraw kontenut, jaqsmu l-informazzjoni jew jikkomunikaw ma’ xulxin fuq pjattaformi soċjali. Minkejja l-popolarità tagħha wieħed ma jistax ma jistaqsix jekk l-medja soċjali hix għodda utli jew ħela ta’ ħin.
Wieħed mill-vantaġġi tal-midja soċjali hi li tgħaqqad in-nies mill-erbat irjieħ tad-dinja flimkien. Dan joħloq sens ta’ kuntatt bejn familji u ħbieb. Min-naħa l-oħra dan jista’ jbiegħed lin-nies mill-ħajja soċjali meta flok jiltaqgħu madwar mejda u jgħidu kelma, jibqgħu msakkrin ġo darhom u jitkellmu permezz tal-mowbajl. 
Min isegwi l-midja soċjali għandu l-vantaġġ li jkun aġġornat bl-aħħar aħbarijiet għax dawn jaslu fi ftit sekondi. Dan hu mod effettiv ħafna kif in-nies ikunu infurmati mill-ewwel f’ċirkustanzi bħal diżastri naturali fejn ikun hemm bżonn li jittieħdu azzjonijiet immedjati. Mill-banda l-oħra l-abbuż minn ċertu persuni li jxandru aħbarijiet foloz, jista’ joħloq konfużjoni jew paniku.
Ħafna jsostnu li l-midja soċjali hi ħela ta’ ħin u għażż għax wieħed jista’ jqatta’ aktar ħin ta’ kwalità waqt li jagħmel xi passatemp jew sport. Waqt li naqbel li dipendenza żejda fuq dawn il-mezzi għandha dawn l-impatti negattivi, insostni li tista’ tkun ta’ benefiċċju jekk użata tajjeb. Dan għaliex huwa fatt magħruf li ċertu pjattormi jistgħu joffru opportunitajiet ta’ tagħlim ta’ ħiliet ġodda f’suġġetti prattiċi u vokazzjonali.
Aspett negattiv tal-midja soċjali hu li toħloq aspettattivi mhux realistiċi dwar id-dehra, l-istil tal-ħajja u s-suċċess. Dan jista’ jħalli impatt negattiv fuq is-saħħa mentali tal-persuni li jqabblu d-dehra tagħhom u ħajjithom ma’ dak li jaraw online. Barra minn hekk il-fatt li l-midja soċjali toffri spazju fejn kulħadd jista’ jesprimi ruħu b’mod liberu, tista’ toħloq problemi ta’ cyberbullying. Madanakollu l-kummenti jistgħu joħolqu sens ċiviku bejn il-persuni li jistgħu jagħtu daqqa t’id lil xulxin f’każ ta’ xi tip t’għajnuna.
Fil-fehma tiegħi għandna nagħrfu li l-midja soċjali m’għandhiex tieħu l-kontroll fuq ħajjitna. Għaldaqstant għandu jkollna l-għaqal li nużawha b’mod responsabbli biex napprezzaw il-benefiċċji tagħha.
Wara kollox wieħed jistaqsi f’dinja mimlija għażliet li qed ngħixu fiha, nistgħu tassew insejħu ħela ta’ ħin għodda bħal mhi l-midja soċjali meta nistgħu nagħżlu kif nużawha?

